
Malakaviy ishining dolzarbligi. Dunyo sanoatida ishlab chiqarilayotgan 

po‘latning 10 foizi trubalar tayyorlashga sarflanib, bu trubalarning 50 foizi 

payvandlash bilan tayyorlanadi. Asosan diametri 500 mm dan katta bo‘lgan trubalar 

faqat payvandlash bilan tayyorlanadi. Trubalar shakli soddaligi, payvand choklar 

uzunligi va ko‘p miqdorda ishlab chiqarilishi, tayyorlash jarayonida yangi payvandlash 

usullari va mexanizatsiyalash qo‘llash imkonini beradi. Turli payvandlash usullarini 

qo‘llab, 6 – 1420 mm diametrli trubalar ishlab chiqariladi. Diametri 6 – 529 mm 

trubalar to‘g‘ri chokli, katta diametrli trubalar esa o‘rama chokli qilib tayyorlanadi. 

Mamlakatimizning metallurgiya sanoati sekin – asta rivojlanganligi sababli biz 

trubaprovodkalarni tayyorlab payvandlashga e’tibor qaratishimiz lozim.Yuqorida aytib 

o‘tilgandek po‘latning 50 foizi trubalarni tayyorlashga hamda quvurlarni ishlab 

chiqarishga sarflanadi. To‘g’ri payvandlash va hisob -kitoblar orqali mahsulotni 

tejamkorlik va sifatli qilib ishlab chiqarilsa bu davlatimiz uchun foydalidir . 

Trubalarni tutashtirish texnologiyasi. Payvandlash usulidan foydalanib 

quriladigan truboprovodlarni shartli ravishda quyidagi ikkita guruhga bo‘lish mumkin: 

list-po‘latdan payvandlanadigan truboprovodlar va tayyor trubalardan 

payvandlanadigan truboprovodlar. Birinchi guruhga truboprovodlarni payvandlash 

ko‘p jihatdan list metaldan rezervuar konstruksiyalarini payvandlashga o‘xshashdir. 

Bu truboprovodlar oldindan listlardan valsovka qilingan obechaykalardan bo‘ylama va 

ko‘ndalang choklab payvandlanadi. Agar bunday truboprovodlar 0,7 kg/sm2 dan 

oshmaydigan bosim ostida ishlasa, ular Sanoatkontexnazorat tashkiloti tartib-

qoidalariga rioya qilmasdan ishlanishi ham mumkin. Ba‘zan gazoprovod bikrligini 

oshirish uchun uning tashqi tomoniga burchak, tavr yoki shveller temiridan qobirg‘alar 

payvandlanadi. 

Katta (720-1020mm) diametrli magistral truboprovodlarning uchma-uch 

biriktiriladigan joylarida taglik halqalar ishlatish man etilgan. Chunki halqalarni 

tayyorlash uchun polosa po‘latdan qo‘shimcha sarflanadi. Trubalarni yoy yordamida 

payvandlashda ishlatiladigan elektrodlar bilan eritib qoplangan metallning 

cho‘zgandagi mustahkamlik chegarasi truba asosiy metali mustahkamlik chegarasining 

pastki qiymatidan kam bo‘lmasligi kerak. Legirlangan po‘lat trubalar uchun eritib 

qoplangan metallning nisbiy uzayishi kamida 16%, uglerodli po‘lat trubalar uchun 

kamida 18% bo‘lishi lozim. Eritib qoplangan metalning zarb qovushoqligi legirlangan 

po‘lat trubalar uchun kamida 6 kg/sm2, uglerodli po‘lat trubalar uchun kamida 8 kg/sm2 

bo‘lishi kerak. 

Diametri 250-500 mm burilmaydigan choklarni payvandlashda, birinchi qatlam 

uch uchastkaga bo‘lib yotqiziladi: Bunday tartib payvandchi ishini osonlashtiradi 

hamda cho‘kma kuchlanishlarini kamaytiradi. Ikkinchi qatlam chap tomondan pastdan 

yuqoriga va o‘ng tomonga qarab yotqiziladi. Uch qatlam yotqizib payvandlanadigan 

bo‘lsa, uchinchi qatlam ikkinchi qatlam singari ikki priyomda yotqiziladi, lekin 

payvandlash bir nuqtadan boshlanib, ikkinchi nuqtada tugatiladi. Choklarning birinchi 

qatlami va qolgan qatlamlar choklarining ship uchastkalari diametri 4 mm УOНИ-

13/45, УOНИ-13/55 yoki СM-17 elektrodlari bilan, qolgan qismlari esa diametrlari 5 

hamda 6 mm elektrodlar bilan payvandlanadi. 

Aralash payvandlash usuli ham qo‘llaniladi: dastlabki ikki qatlami yuqoridan 

pastga tomon ВСTС-1 hamda УOНИ-13/45 elektrodlari bilan keyingi qatlamlari esa 

pastdan yuqoriga qaratib УOНИ-13/55 elektrodlari bilan payvandlanadi. 

Diametri 500 mm dan katta trubalarni payvandlashda chok 6-8 uchastkaga 

bo‘linadi va avval yon uchastkalari ikkala tomonidan yuqoridan pastga qaratib, so‘ngra 

ship holatdagi pastki uchastkalar payvandlanadi hamda chok yuqorigi uchastkalar bir-

biriga qarshi payvandlab biriktiriladi. 

Diametri 720 mm burilmaydigan trubalarning uchma-uch tutash joylarini 

payvandlashda Orshkov usulini qo‘llash maqsadga muvofiq xisoblanadi. Bunda 

trubalar УOНИ-13/55 elektrodlari bilan payvandlanadi: birinchi qatlam 3 mm 

diametrli elektrod bilan 165 A tokda, ikkinchi qatlam 4 mm diametrli elektrod bilan 

220-240 A tokda, uchinchi qatlamni hosil qilishda esa 4 mm diametrli elektrod bilan 

160-180 A tokda payvandlash talab etiladi. 

XULOSA: 

Xulosa o‘rnida shuni takidlash joizki katta diametrli to‘g’ri chokli trubalarni 

ishlab chiqarish texnologiyasi murakkab bo‘lib payvandlash jarayonida payvand 

chokni sifatini ta’mirlash uchun bir nechta o‘lchamli elektrodlardan foydalanishni 

hamda kerakli qatlam qalinligiga erishish uchun bir nechta payvand qatlamini xosil 

qilsh talab etilar ekan.Shuni alohida takidlash kerakki katta diametrli to‘g’ri chokli 

trubalarni ishlab chiqarish texnologiyasi murakkabligi bilan ushbu mavzu doirasida 

tadqiqotlar olib borish bugungi kunda ham mamlakatimiz sanoat ishlab chiqarishdagi 

dolzarb masalalardan hisoblanadi. 

